
	1. Ֆինանսնատնտեսական նախարարական կոմիտեի նիստի   27.11.2023թ. թիվ ԿԱ-350  արձանագրության 1-ին կետ
	

	
	

	Ֆինանսների նախարարության կողմից շրջանառվող՝ 06.11.2023թ. կայացած ֆինանսատնտեսական նախարարական կոմիտեի օրակարգի 7-րդ կետով քննարկված «Շահումով խաղերի, ինտերնետ շահումով խաղերի և խաղատների մասին» Հայաստանի Հանրապետության օրենքում փոփոխություն կատարելու մասին», «Արժութային կարգավորման և արժութային վերահսկողության մասին» օրենքում փոփոխություն և լրացումներ կատարելու մասին» օրենքների նախագծերին հավանություն տալու մասին և 13.11.2023թ. կայացած ֆինանսատնտեսական նախարարական կոմիտեի օրակարգի 16-րդ կետով քննարկված «Շահումով խաղերի, ինտերնետ շահումով խաղերի և խաղատների մասին» Հայաստանի Հանրապետության օրենքում լրացումներ կատարելու մասին», «Վիճակախաղերի մասին» Հայաստանի Հանրապետության օրենքում լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում» լրացում կատարելու մասին» օրենքների նախագծերին հավանություն տալու մասին Հայաստանի Հանրապետության կառավարության որոշման նախագծերի հետ միասին քննարկել Ֆինանսների նախարարության, Արդարադատության նախարարության, Կենտրոնական բանկի և Վարչապետի աշխատակազմի իրավաբանական վարչության հետ.
 2) քննարկման արդյունքների հաշվառմամբ լրամշակված նախագծերը` մեկ միասնական փաթեթով, ներկայացնել Ֆինանսատնտեսական նախարարական կոմիտեի հաջորդ նիստի քննարկմանը

	  Ի կատարումն ֆինանսատնտեսական նախարարական կոմիտեի 27.11.2023թ. նիստի N ԿԱ/350-2023 արձանագրության 1-ին կետի`
Հայտնում ենք, որ ՀՀ ֆինանսների նախարարության կողմից  աշխատանքային կարգով տրամադրված` «Շահումով խաղերի, ինտերնետ շահումով խաղերի և խաղատների մասին» Հայաստանի Հանրապետության օրենքում լրացումներ կատարելու մասին», «Վիճակախաղերի մասին» Հայաստանի Հանրապետության օրենքում լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում» լրացում կատարելու մասին» օրենքների նախագծերը ներառվել են համապատասխանաբար «Խաղային գործունեության կարգավորման մասին» օրենքի և «Վարչական իրավախախտումների վերաբերյալ Հայաստանի Հանրապետության օրենսգրքում» լրացումներ կատարելու մասին» օրենքի նախագծերում:
Միաժամանակ, հայտնում ենք, որ 25.10.2023թ. ընդունված «Շահումով խաղերի, ինտերնետ շահումով խաղերի և խաղատների մասին» Հայաստանի Հանրապետության օրենքում փոփոխություններ կատարելու մասին» թիվ ՀՕ-311-Ն /ուժի մեջ է մտնում 01.04.2024թ./ և «Վիճակախաղերի մասին» Հայաստանի Հանրապետության օրենքում փոփոխություններ կատարելու մասին» թիվ ՀՕ-312-Ն /ուժի մեջ է մտնում 01.04.2024թ./ օրենքներով  սահմանված կանոնակարգումները ևս ներառվել են «Խաղային գործունեության կարգավորման մասին» օրենքի նախագծում:

	2. Հայաստանի Հանրապետության վարչապետի աշխատակազմի իրավաբանական վարչության հետ քննարկման արդյունքներով
	

	
	

	1. Նախագծի 8-րդ հոդվածի 6-րդ մասի համաձայն՝ սույն հոդվածի 1-ին և 2-րդ մասերով նախատեսված ստուգման արդյունքում լիազոր մարմինը տալիս է բացասական եզրակացություն, եթե առկա են սույն օրենքի 6-րդ հոդվածով նախատեսված հիմքեր, կամ լիազոր մարմինն ունի հիմնավոր կասկածներ, որ կանոնադրական կապիտալում մասնակցության համար նախատեսված դրամական միջոցները ձեռք են բերվել հանցավոր ճանապարհով: Հայաստանի Հանրապետության Սահմանադրության 66-րդ հոդվածի համաձայն՝ հանցագործության համար մեղադրվողը համարվում է անմեղ, քանի դեռ նրա մեղքն ապացուցված չէ օրենքով սահմանված կարգով` դատարանի` օրինական ուժի մեջ մտած դատավճռով:
Այսպիսով՝ հարկ է նկատի ունենալ, որ դրամական միջոցների հանցավոր ճանապարհով ձեռքբերված լինելը կարող է հավաստվել միայն դատարանի՝ օրինական ուժի մեջ մտած դատավճռով. ուստի՝ այդ հիմքով դրական եզրակացության չտրամադրումը խնդրահարույց է: Հետևաբար, Նախագծի 8-րդ հոդվածի 6-րդ մասն ունի խմբագրման կարիք:
Սույն դիտողությունը վերաբերում է նաև Նախագծի 53-րդ հոդվածի 5-րդ մասի   4-րդ կետում առկա համանման կարգավորմանը:











































2. Նախագծի 9-րդ հոդվածի 2-րդ մասի համաձայն՝ Հայաստանի Հանրապետության կառավարությունը կարող է սահմանել oտարերկրյա պետություններում կազմակերպված խաղերին մասնակցության հասանելիության  արգելափակման կարգ:  Մինչդեռ, պարզ չէ «կարող է սահմանել» ձևակերպման իրավական բովանդակությունը, մասնավորապես՝ պարզ չէ տվյալ լիազորությունը հայեցողական կերպով սահմանելու նպատակն ու անհրաժեշտությունը:
Սույն դիտողությունը վերաբերում է նաև նույն հոդվածի 4-րդ մասին:


3. Նախագծի 13-րդ հոդվածի 1-ին մասի համաձայն՝ (…) վերահսկող մարմնի ղեկավարը կարող է սահմանել նաև խաղային գործունեության հետ կապված այլ տեղեկությունների ներկայացման պահանջ և դրանց ներկայացման կարգ։ Այսպիսով, նկատի ունենալով իրավական որոշակիության սկզբունքը, առաջարկում ենք հստակեցնել, թե ինչ «այլ տեղեկությունների» մասին է խոսքը:
Բացի այդ, գտնում ենք, որ վերահսկող մարմնի ղեկավարի (այսինքն՝ ՊԵԿ-ի ղեկավարի) կողմից սահմանվելիք՝ խաղային գործունեության հետ կապված այլ տեղեկությունների ներկայացման կարգը պարունակելու է նորմատիվ բնույթի կարգավորումներ. հետևաբար, հիմք ընդունելով Սահմանադրության 6-րդ հոդվածի       2-րդ մասը, ՊԵԿ-ի ղեկավարը նորմատիվ իրավական ակտ ընդունելու իրավասություն չունի (տես նաև՝ ՎԴ/4680/05/19 վարչական գործով Վճռաբեկ դատարանի որոշումը):


	1. Չի ընդունվել:
 Նույնաբովանդակ դրույթ առկա է գործող Շահումով խաղերի, ինտերնետ շահումով խաղերի և խաղատների մասին ՀՀ օրենքում, մասնավորապես՝ նշված օրենքի 4.3-րդ հոդվածի 5-րդ մասի համաձայն՝  նույն հոդվածի 1-ին և 2-րդ մասերով նախատեսված է, որ ստուգման արդյունքում լիազոր մարմինը տալիս է բացասական եզրակացություն, եթե առկա են նույն օրենքի 4.1-ին հոդվածով նախատեսված հիմքերը, կամ լիազոր մարմինն ունի հիմնավոր կասկածներ, որ կանոնադրական կապիտալում մասնակցության համար նախատեսված դրամական միջոցները ձեռք են բերվել հանցավոր ճանապարհով: Հարկ ենք համարում նշել, որ նշված կարգավորման ընդունումը  պայմանավորված է «Փողերի լվացման և ահաբեկչության ֆինանսավորման  դեմ պայքարի» ՀՀ օրենքով (21.06.14 ՀՕ-113-Ն) (այսուհետ՝ ՓԼ/ԱՖ օրենք), որով ներ են դրվել «ֆԱԹՖ-ի» 40+9 ստանդարտներն ամբողջությամբ: ՀՀ–ում խաղային բնագավառում գործող բոլոր հաստատությունների (խաղատների, շահումով խաղերի, ինտերնետ շահումով խաղեր և վիճակախաղերի կազմակերպիչներ) վրա տարածվում են ՖԱԹՖ-ի 40+9 ստանդարտները և ՓԼ/ԱՖ  դեմ պայքարի օրենսդրության պահանջները: ՖԱԹՖ-ի 28-րդ հանձնարարականի համաձայն խաղային բնագավառը (խաղատների, շահումով խաղերի, ինտերնետ շահումով խաղերի, վիճակախաղերի կազմակերպիչներ) պետք է ենթակա լինի համակողմանի կարգավորման և վերահսկողության ռեժիմի, որպես հիմնական պահանջ սահմանվում է, որ տվյալ գործունեությունը պետք է համարվի լիցենզավորման ենթակա գործունեության տեսակ, որն ապահովում է նրանց նկատմամբ ՓԼ/ԱՖ դեմ պայքարի միջոցառումների, արդյունավետ վերահսկողության, իրավական և կարգավորման իրականացումը: Մասնավորապես, ոչ ֆինանսական գործունեության տեսակների և մասնագիտությունների (ՆՈՖԳՏՄ-ների) այդ թվում՝ խաղատների նկատմամբ պարտադիր կիրառվում են ՖԱԹՖ-ի 10-28-րդ, 35-րդ և 37-րդ հանձնարարականները: ՖԱԹՖ 28-րդ հանձնարարականը սահմանում է ՆՈՖԳՏՄ-ների կարգավորումը և վերահսկողությունը: ՖԱԹՖ 28.1-րդ հանձնարարականի համաձայն երկրները պետք է ապահովեն խաղատների՝ ՓԼ/ԱՖ դեմ պայքարի մասով կարգավորման և վերահսկողության ենթակա լինելը: Այդ նպատակով առնվազն պետք է ապահովել հետևյալը. (ա) Երկրները պետք է խաղատներից պահանջեն լիցենզավորվել, (բ) Իրավասու մարմինները պետք է ձեռնարկեն անհրաժեշտ իրավական կամ կարգավորման միջոցները` կանխելու հանցագործների կամ նրանց հետ փոխկապակցված անձանց կողմից խաղատան կապիտալում նշանակալից մասնակցություն կամ վերահսկիչ բաժնեմաս ունենալը (կամ այդպիսի մասնակցության կամ բաժնեմասի իրական շահառու լինելը), կամ խաղատանը կառավարման գործառույթ կատարելը, կամ խաղատան օպերատոր լինելը: (գ) Խաղատները պետք է ՓԼ/ԱՖ դեմ պայքարի պահանջներին համապատասխանության մասով ենթակա լինեն վերահսկողության:
Ամփոփելով վերոգրյալը, հայտնում ենք, որ վերը նշված կարգավորումը բխում է ՓԼ/ԱՖ օրենքի տրամաբանությունից, որը կառուցված է կասկածելի գործարքի կամ գործարար հարաբերություների հիման վրա  փողերի լվացման և ահաբեկչության ֆինանսավորման ռիսկերից պաշտպանությունը և կանխարգելումը, նման գործարքների կասեցմանը, սառեցմանը և մերժմանը: Նման կարգավորումներ գործում են ինչպես ֆինանսական գործունեության տեսակների (բանկերի, բանկերի մասնաճյուղերի և այլն), այնպես էլ ոչ ֆինանսական գործունեության տեսակների մասով:
Միաժամանակ հայտնում ենք, որ առկա է նաև Վճռաբեկ դատարանի որոշում, որով նշվում է, որ փողերի լվացման և ահաբեկչության ֆինանսավորման մասով դատարանի` օրինական ուժի մեջ մտած դատավճռի առկայությունը պարտադիր չէ:

2. Ընդունվել է 
Նախագիծը խմբագրվել է։ Նախագծի 9-րդ հոդվածի 2-րդ մասը  շարադրվել է հետևյալ խմբագրությամբ. «Հայաստանի Հանրապետության կառավարությունը սահմանում է oտարերկրյա պետություններում կազմակերպված և Հայաստանի Հանրապետության օրենսդրությամբ սահմանված համապատասխան լիցենզիա չունեցող կազմակերպությունների կողմից կազմակերպված խաղերին մասնակցության հնարավորության և հասանելիության  արգելափակման դեպքերը և կարգը:»:

3. Ընդունվել է 
Նախագիծը խմբագրվել է։ Նախագծի 13-րդ հոդվածի 1-ին մաս շարադրվել է հետևյալ խմբագրությամբ. «Խաղային գործունեության կազմակերպիչները էլեկտրոնային եղանակով Վերահսկող մարմին են ներկայացնում ֆինանսական հոսքերի մասին ամսական հաշվետվություն, որի ներկայացման կարգը, ժամկետները սահմանում է Հայաստանի Հանրապետության կառավարությունը, իսկ հաշվետվության ձևն ու բովանդակությունը` Վերահսկող մարմնի ղեկավարը:»։

	 «Խաղային գործունեության կարգավորման մասին» օրենքի նախագծի վերաբերյալ. 
1. Նախագծի 4-րդ հոդվածի` 
1) 1-ին կետի համաձայն՝ խաղ է հանդիսանում մոլեխաղը, ինտերնետ մոլեխաղը, բուքմեյքերային գործունեության միջոցով կազմակերպվող խաղը, վիճակախաղը,
2) 3-րդ կետի համաձայն՝ մոլեխաղ է հանդիսանում ռիսկի վրա հիմնված շահումով խաղը,
3) 4-րդ կետի համաձայն՝ ինտերնետ մոլեխաղ է հանդիսանում ինտերնետ կամ նմանօրինակ ցանկացած գլոբալ համակարգի կամ ցանկացած համակարգված ցանցային կապուղիների միջոցով և խաղային արտադրանքների կիրառմամբ կազմակերպվող մոլեխաղը,
4) 5-րդ կետի համաձայն՝ բուքմեյքերային գործունեության միջոցով կազմակերպվող խաղ է հանդիսանում տոտալիզատորի կամ բուքմեյքերային գրասենյակի միջոցով իրականացվող սպորտային, սոցիալական, քաղաքական կամ որևէ այլ նշանակալի իրադարձությունների ելքերի հնարավոր տարբերակների կանխագուշակման վրա գրազների ընդունման, հաշվառման և շահումների հանձնման կազմակերպում կամ մասնակցին գրազադրում կատարելու հնարավորության ստեղծումը (որևէ կերպ իրավունքի տրամադրումը),
5) 6-րդ կետի համաձայն՝ վիճակախաղ է հանդիսանում հրապարակային միջոցառումը, որի ընթացքում կազմակերպիչը մասնակիցների միջև անցկացնում է շահումային ֆոնդի խաղարկում, ընդ որում, շահումները կախված չեն կազմակերպչի գործողություններից և կամքից, այլ բացառապես արդյունք են պատահականության:
Այս առումով, հայտնում ենք, որ առաջարկվող ձևակերպումներից ամբողջությամբ պարզ չէ խաղային ոլորտի յուրաքանչյուր տեսակի ընդգրկման շրջանակը: Օրինակ՝ պարզ չէ, թե արդյոք մոլեխաղ գործունեության տեսակն իր մեջ ներառում է գործող օրենսդրությամբ սահմանված «խաղատների» գործունեությունն ամբողջությամբ, թե` ոչ, կամ արդյոք իր մեջ ներառում է միայն գործող օրենսդրությամբ սահմանված «շահումներով խաղերի և խաղատների կազմակերպման» գործունեությունը, թե` ոչ:
Միջազգային փորձի, միջազգային ստանդարտների (oրինակ «ՖԱԹՖ»- ստանդարտներ և հանձնարականներ և այլն.), գրեթե աշխարհի բոլոր  երկրներում օգտագործվում է  «casino», «casino gaming industry» «խաղատների կազմակերպում» կամ «խաղատնային գործունեություն» հասկացությունները, ինչպես նաև մեծ ուշադրության է արժանանում կարգավորմները՝ ելնելով  այդ գործունեության տեսակի առանաձնահատկություններից: 
[bookmark: _Hlk96600651][bookmark: _Hlk96600667]2. Հայտնում ենք, որ ՀՀ Ազգային Ժողովի կողմից 2022 թվականի դեկտեմբերի 12-ին ընդունվել են «Պետական տուրքի մասին» օրենքում լրացում և փոփոխություն կատարելու մասին» ՀՕ 572-Ն, «Վիճակախաղերի մասին» օրենքում լրացումներ կատարելու մասին» ՀՕ 573-Ն և «Շահումով խաղերի, ինտերնետ շահումով խաղերի և խաղատների մասին» օրենքում լրացումներ և փոփոխություններ կատարելու մասին» ՀՕ 574-Ն ՀՀ օրենքները ուժի մեջ են մտնելու ս.թ. հուլիսի 1-ից, որոնցով, մասնավորապես, սահմանվել են ինտերնետ շահումով խաղերի և տոտալիզատորի, ինտերնետ տոտալիզատորի մասով խաղադրույքներ ընդունելու իրավունք ձեռք բերելու հետ կապված կարգավորումներ և այդ իրավունքը ձեռք բերելու համար պետական տուրք վճարելու կարգավորումներ:
Այս առումով, հայտնում ենք, որ վերոնշյալ լուծումները տևական ժամանակ և մանրամասնորեն քննարկվել են ոլորտի բոլոր ներկայացուցիչների հետ և կայացվել են համապատասխան որոշումներ, որոնք էլ հաստատվել են Ազգային ժողովի կողմից: Ուստի, կարևորելով այն, որ չպետք է հաճախակի օրենսդրական փոփոխություններով խաթարվի այս կամ այն գործունեության տեսակի հարկային միջավայրը, շատ կարևորում ենք, որ նախագծերով նույնությամբ կարգավորվեն նաև վերոնշյալ օրենքներով կարգավորված հարաբերությունները:
3. Նախագիծը լրացնել նոր հոդվածով՝ սահմանելով նաև Լիազոր մարմնի իրավաությունները և լիազորությունները: 
« Հոդված ...․ Խաղային բնագավառի լիազոր մարմինը.
Լիազոր մարմինը Հայաստանի Հանրապետության օրենսդրությամբ Նախարարությանը վերապահված լիազորությունների շրջանակներում իրականացնում է խաղային գործի բնագավառի կարգավորման ապահովումը՝ ՀՀ օրենսդրության մշակում և կատարելագործում, խաղային բնագավառում փողերի լվացման դեմ պայքարի բնագավառը կարգավորող ՀՀ օրենսդրության մշակում և կատարելագործում, լիցենզավորման գործընթացի քաղաքականության մշակման և կատարելագործման իրականացնում, լիցենզավորման ենթակա գործունեություն իրականացնող անձանց լիցենզավորումը, լիցենզիայի պահանջների կատարման մասով վարչարարության իրականացումը, իրականացնում է նաև օրենսդրական ակտերով սահմանված այլ լիազորություններ:»: 



4. Նախագծի 4-րդ հոդվածի 1-ին մասի 19-րդ կետի «շահում» հասկացության սահմանման մեջ անհրաժեշտ է հստակեցնել այն նորմը, համաձայն որի՝ եթե բոնուսը նախատեսված է լինում խաղային գործունեության կազմակերպման և անցկացման կանոնակարգով, ապա շահում են համարվում նաև Կազմակերպիչների կողմից տրամադրվող բոնուսները, սակայն չի նշվում, թե խաղային գործունեության կազմակերպման և անցկացման կանոնակարգով չնախատեսված, բայց Կազմակերպիչների կողմից խաղացողներին տրամադրվող այլ վճարները ինչ են համարվում: Ուստի առաջակում ենք, Կազմակերպչի կողմից իրականացվող ցանկացած ակցիա, որի շրջանակներում տրամադրվում են բոնուսային շահումներ, ներառվեն խաղային գործունեության կազմակերպման և անցկացման կանոնակարգում:  

5. Նախագծի 38-րդ հոդվածի 1-ին մասի 15-րդ կետով՝ Օպերատորի գործառույթներից է խաղային գործունեության կազմակերպման և անցկացման կանոնակարգերի և դրանցում կատարվող փոփոխությունների և լրացումների հաստատումը: Ներկայումս այդ գործառությը իրականացվում է լիազոր մարնի կողմից: Գտնում ենք, որ տվյալ դեպքում նպատակարհարմար է, որ Օպերատորի կողմից քաղաքացիաիրավական հարաբերություններից բխող ծառայությունների մատուցման շրջանակներում իրականացվի Կազմակերպիչների կողմից կազմակերպվելիք խաղերի՝ օրենքով սահմանված տեխնիկական պահանջներին համապատասխանության մասով ուսումնասիրություն և եզրակացության տրամադրում, որից հետո Կազմակերպիչների կողմից խաղային գործունեության կազմակերպման և անցկացման կանոնակարգերը և դրանցում կատարվող փոփոխությունները և լրացումները կներկայացվեն լիազոր մարմնի հաստատամանը կամ համաձայնեցմանը՝ դրանց բովանդակային և ամբողջական ուսումնասիրության նպատակով:
	Այս առումով գտնում ենք, որ Նախագիծը (Հոդված 12,Հոդված 38) անհրաժեշտ է խմբագրել՝ սահմանելով, որ Խաղային գործունեության կազմակերպման և անցկացման կանոնակարգերը ներկայացվում և հաստատվում են լիազոր մարմնի կողմից, լիազոր մարմնի սահմանված կարգին համապատասխան տրված օպերատորի դրական փորձաքննության եզրակացության առկայության դեպքում: Սակայն լիազոր մարմինն իրավունք ունի որոշման համար հիմք չընդունել օպերատորի եզրակացությունը: Այս դեպքում նա պարտավոր է իր որոշմամբ հիմնավորել օպերատորի եզրակացությունը չընդունելու պատճառները: (Հոդված 12,Հոդված 38): 
      
6.Նախագծի 56-րդ հոդվածի 2-րդ մասի 4-րդ կետը չի համապատասխանում «Լիցենզավորման մասին» օրենքի 23.1-ին հոդվածին:



7. Նախագծի 37-րդ հոդվածի 1-ին մասի 6-րդ և 7-րդ կետերը անհրաժեշտ է խմբագրել՝ սահմանելով, որ՝
«6) օպերատորը մշակում  և լիազոր մարմնի համաձայնեցման է ներկայացնում խաղային գործունեության և շահումով այլ խաղերի խաղային արտադրանքների ստանդարտները, մշակում  և լիազոր մարմնի համաձայնեցման է ներկայացնում խաղային ոլորտում կիրառվող «պատասխանատու խաղի» և «արդար խաղի» կանոնները»:






	1.Ընդունվել է
Նախագիծը խմբագրվել է: Նախագծի 4-րդ հոդվածի 1-ին մասի 3-րդ կետը շարադրվել է հետևյալ խմբագրությամբ. «Մոլեխաղը՝ շահումով խաղի տարատեսակ, որն իրենից ներկայացնում է ռիսկի վրա հիմնված շահումի վճարման մասին պայմանագրի կնքում երկու կամ ավելի անձանց, կամ անձի և խաղի կազմակերպչի միջև` կազմակերպչի սահմանած կանոնների համաձայն:»:
























2. Ընդունվել է
Նախագիծը խմբագրվել է: Նախագծի 5-րդ հոդվածի 11-րդ մասի 7-րդ կետի «ե» ենթակետը շարադրվել է հետևյալ խմբագրությամբ. «խաղային ինտերակտիվ հարթակի միջոցով խաղային գործունեության կազմակերպման դեպքում կազմակերպիչը ապահովում է «Պետական տուրքի մասին» Հայաստանի Հանրապետության օրենքով սահմանված ժամկետում վճարում է խաղադրույք ընդունելու իրավունքի համար սահմանված պետական տուրքի գումարը:»:





3. Ընդունվել է
Նախագիծը խմբագրվել է: Նախագծի 4-րդ հոդվածի 1-ին մասի 30-րդ կետը շարադրվել է հետևյալ խմբագրությամբ. «Լիազոր մարմին` Հայաստանի Հանրապետության ֆինանսների նախարարություն: Լիազոր մարմինը Հայաստանի Հանրապետության օրենսդրությամբ իրեն վերապահված լիազորությունների շրջանակներում իրականացնում է խաղային ոլորտի կարգավորման ապահովումը՝ Հայաստանի Հանրապետության օրենսդրության մշակում և կատարելագործում, խաղային ոլորտում փողերի լվացման դեմ պայքարի բնագավառը կարգավորող Հայաստանի Հանրապետության օրենսդրության մշակում և կատարելագործում, լիցենզավորման գործընթացի քաղաքականության մշակում և կատարելագործում, լիցենզավորման ենթակա գործունեություն իրականացնող անձանց լիցենզավորում, լիցենզիայի պահանջների կատարման մասով վարչարարության իրականացում, ինչպես նաև օրենսդրական ակտերով սահմանված այլ լիազորություններ:»:
 

4. Ընդունվել է
Նախագիծը խմբագրվել է: Նախագծի 4-րդ հոդվածի 1-ին մասի 18-րդ կետը շարադրվել է հետևյալ խմբագրությամբ. «Շահում` խաղի կանոններով և պայմաններով սահմանված խաղային համակցությունների համընկնման սպորտային, սոցիալական, քաղաքական կամ որևէ այլ  նշանակալից իրադարձության ելքի կանխագուշակման խաղի կազմակերպչի կողմից խաղացողի կամ վիճակախաղի մասնակցի անվամբ հաշվեգրվող դրամային կամ բնամթերային տեսքով նյութական արժեք: Շահում են համարվում նաև խաղային գործունեության կազմակերպման և անցկացման կանոնակարգով նախատեսված  կազմակերպիչների կողմից տրամադրվող բոնուսները․»:

5. Ընդունվել է 
Նախագիծը խմբագրվել է: Նախագծի 12-րդ հոդվածի 2-րդ մասը շարադրվել է հետևյալ խմբագրությամբ. «Կանոնակարգը կազմակերպչի կողմից սահմանված և Հայաստանի Հանրապետության Կառավարության կողմից սահմանված ընթացակարգով հաստատված խաղային գործունեությունը կանոնակարգող հիմնական փաստաթուղթն է։»:














6.Ընդունվել է
«Լիցենզավորման մասին» օրենքի նախագծի 2-րդ հոդվածը  խմբագրվել է. ««Լիցենզավորման մասին» օրենքի 23.1-րդ հոդվածի 2-րդ մասում «քան լիցենզիայի» բառերից հետո լրացնել «(բացառությամբ խաղային գործունեության կարգավորման լիցենզիաների)» բառերը» հանվել են նշված նախագծից:

7. Ընդունվել է 
Նախագիծը խմբագրվել է: Նախագծի 37-րդ հոդվածի  1-ին մասի 6-րդ կետը շարադրվել է հետևյալ խմբագրությամբ.  «Օպերատորը` մշակում և ներկայացնում է Լիազոր մարմնին առաջարկություններ խաղային ոլորտում կիրառվող «պատասխանատու խաղի» և «արդար խաղի» կանոնների, խաղային գործունեության և շահումով այլ խաղերի խաղային արտադրանքների ստանդարտներում փոփոխություններ կատարելու կամ նոր ստանդարտներ սահմանելու վերաբերյալ։»:




	4. Հայաստանի Հանրապետության արդարադատության նախարարության հետ քննարկման արդյունքներով

	.

	
	

	 «Խաղային գործունեության կարգավորման մասին» օրենքի և հարակից օրենքների  նախագծերի վերաբերյալ առաջարկություններ և դիտողություններ չեն ներկայացվել:
	Ընդունվել է ի գիտություն

	5. Հայաստանի Հանրապետության Կենտրոնական Բանկի հետ քննարկման արդյունքներով
	

	
	

	«Խաղային գործունեության կարգավորման մասին» օրենքի նախագծի 9-րդ հոդվածի 4-րդ մասով նախատեսվում է, որ  խաղային գործունեության կազմակերպման ընդհանուր սահմանափակումները, մասնավորապես.
 Արգելվում է Հայաստանի Հանրապետությունում գործող բանկերին և վճարահաշվարկային կազմակերպություններին օտարերկրյա պետություններում կազմակերպված խաղերին մասնակցելու նպատակով մատուցել վճարահաշվարկային ծառայություններ (այդ թվում՝ բացել, վարել, սպասարկել բանկային հաշիվներ), ինչպես նաև նրանց հետ կնքել համապատասխան պայմանագրեր: Հայաստանի Հանրապետության Կենտրոնական բանկը սահմանում է սույն մասով նախատեսված սահմանափակման կիրառման կարգը։
Նշված դրույթը լրացուցիչ քննարկման կարիք ունի:

	Ընդունվել է
Նախագիծը խմբագրվել է:  Հիմք ընդունելով Ֆինանսնատնտեսական նախարարական կոմիտեի նիստի 27.11.2023թ. թիվ ԿԱ-350  արձանագրության 1-ին կետը`  ՀՀ ֆինանսների նախարարության կողմից աշխատանքային կարգով տրամադրված` «Շահումով խաղերի, ինտերնետ շահումով խաղերի և խաղատների մասին» Հայաստանի Հանրապետության օրենքում լրացումներ կատարելու մասին», «Վիճակախաղերի մասին» Հայաստանի Հանրապետության օրենքում լրացումներ կատարելու մասին» օրենքների նախագծերը «Խաղային գործունեության կարգավորման մասին» օրենքի նախագծում ներառելու արդյունքում Նախագծի 9-րդ հոդվածի նշված դրույթը խմբագրվել է:

	6. Ֆինանսնատնտեսական նախարարական կոմիտեի նիստի   20.12.2023թ. քննարկման արդյունքներով
	

	1.Հաշվի առնելով, որ «Փողերի լվացման և ահաբեկչության ֆինանսավորման դեմ պայքարի մասին» Հայաստանի Հանրապետության օրենքի համաձայն լիազոր մարմին է հանդիսանում ՀՀ կենտրոնական բանկը և վերջինիս կողմից են մշակվում  փողերի լվացման դեմ պայքարի բնագավառը կարգավորող ենթաօրենսդրական ակտերը /Կենտրոնական բանկի մասին ՀՀ օրենքի 3.1-րդ հոդված/, ուստի առաջարկվել է Նախագծի 4-րդ հոդվածի 1-ին մասի 30-րդ կետից հանել « խաղային ոլորտում փողերի լվացման դեմ պայքարի բնագավառը կարգավորող Հայաստանի Հանրապետության օրենսդրության մշակում և կատարելագործում,» բառերը:
2. Առաջարկվել է Նախագծի 5-րդ հոդվածի 7-րդ մասը խմբագրել` նախատեսելով, որ խաղային գործունեության կազմակերպման լիցենզիա կարող է ստանալ Հայաստանի Հանրապետությունում պետական գրանցում ունեցող ցանկացած իրավաբանական անձ: Միաժամանակ, առաջարկվել է Նախագծից հանել նույն հոդվածի 8-րդ մասով նախատեսված դրույթը: 





3.Առաջարկվել է Նախագծի 24-րդ հոդվածով նախատեսված շահումով այլ խաղերի կազմակերպիչների կողմից նույն հոդվածով սահմանված պահանջների խախտման համար նախատեսել պատասխանատվության միջոց:




4. Հաշվի առնելով այն հանգամանքը, որ 20.12.2023թ. ֆինանսատնտեսական նախարարական կոմիտեի  նիստի արդյունքներով ՀՀ ֆինանսների նախարարության կողմից  տրամադրված` «Շահումով խաղերի, ինտերնետ շահումով խաղերի և խաղատների մասին» Հայաստանի Հանրապետության օրենքում լրացումներ կատարելու մասին», «Վիճակախաղերի մասին» Հայաստանի Հանրապետության օրենքում լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում» լրացում կատարելու մասին» օրենքների նախագծերը լրամշակվել են, ուստի դրանով պայմանավորված առաջարկվել է խմբագրել նաև «Խաղային գործունեության կարգավորման մասին» օրենքի և «Վարչական իրավախախտումների վերաբերյալ Հայաստանի Հանրապետության օրենսգրքում» լրացումներ կատարելու մասին» օրենքի նախագծերը:

	1.Ընդունվել է 
  Նախագծի 4-րդ հոդվածի 1-ին մասի 30-րդ կետից հանվել են «խաղային ոլորտում փողերի լվացման դեմ պայքարի բնագավառը կարգավորող Հայաստանի Հանրապետության օրենսդրության մշակում և կատարելագործում,» բառերը:

2. Ընդունվել է
Նախագծի 5-րդ հոդվածի 7-րդ մասում «այն առևտրային կազմակերպությունը, որի հիմնադիրները կամ իրական շահառուները Հայաստանի Հանրապետության քաղաքացի են,  կամ Հայաստանի Հանրապետությունում պետական գրանցում ունեցող առևտրային  կազմակերպություն» բառերը փոխարինվել են «իրավաբանական անձը» բառերով:
Նախագծի 5-րդ հոդվածի 8-րդ մասով նախատեսվող` «Սույն հոդվածի 7-րդ մասում նշված հիմնադիր հանդիսացող Հայաստանի Հանրապետությունում պետական գրանցում ունեցող առևտրային կազմակերպության իրական շահառուները և հիմնադիրները  նույնպես պետք է հանդիսանան Հայաստանի Հանրապետության քաղաքացի  կամ Հայաստանի Հանրապետությունում պետական գրանցում ունեցող առևտրային կազմակերպություն։» դրույթը հանվել է:


3. Ընդունվել է
Նախագծի 24-րդ հոդվածը լրացվել նոր 8-րդ մասով հետևյալ բովանդակությամբ. «8. Շահումով այլ խաղի գործունեություն իրականացնողները սույն հոդվածով սահմանված պահանջների խախտումների համար ենթակա են վարչական պատասխանատվության` Վարչական իրավախատումների վերաբերյալ Հայաստանի Հանրապետության օրենսգրքով սահմանված կարգով։»:
 Միաժամանակ, պատասխանատվության միջոց նախատեսող դրույթ լրացվել է «Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» ՀՀ օրենքի նախագծում: Նշված նախագծի 3-րդ հոդվածով Վարչական իրավախախտումների վերաբերյալ ՀՀ օրենսգիրքը լրացվել է նոր 165.12. հոդվածով:
 
4. Ընդունվել է
1.Նախագծի 9-րդ հոդվածի 7-րդ մասում` «Սույն հոդվածի 4-րդ մասի համապատասխան արգելմափակման ենթակա կայքերի ցանկում ներառված կազմակերպությունների և Հայաստանի Հանրապետությունում լիցենզավորված բանկերի ու վճարահաշվարկային կազմակերպությունների հարաբերությունների սահմանափակման կիրառման դեպքերը և կարգը սահմանում է Հայաստանի Հանրապետության Կենտրոնական բանկը։» բառերը փոխարինվել են «Արգելափակման ենթակա կայքեր բացահայտող միջգերատեսչական հանձնաժողովը հրապարակում է սույն հոդվածի 4-րդ մասի համապատասխան արգելման ենթակա կայքերի ցանկում ներառված կազմակերպությունների դրամապանակների ցանկը:» բառերով:
2.«Վարչական իրավախախտումների վերաբերյալ Հայաստանի Հանրապետության օրենսգրքում» լրացումներ կատարելու մասին» օրենքի 1-ին հոդվածում «Հայաստանի Հանրապետության օրենսգիրքը (այսուհետ` Օրենսգիրք) լրացնել հետևյալ բովանդակությամբ 150.17-րդ հոդվածով.» բառերը փոխարինվել են « Հայաստանի Հանրապետության օրենսգրքի (այսուհետ` Օրենսգիրք)  150.17-րդ հոդվածը շարադրել նոր խմբագրությամբ հետևյալ բովանդակությամբ.» բառերով:

	
	Միաժամանակ, հայտնում ենք, որ «Խաղային գործունեության կարգավորման մասին» օրենքի  նախագծի փաթեթին կից ներկայացված մյուս նախագծերում փոփոխություններ չեն կատարվել:


	7.  Ֆինանսատնտեսական նախարարական կոմիտեի 03.01.2024թ. նիստի N ԿԱ/7-2024 արձանագրության 3-րդ կետ
	

	           1.  Առաջարկվել է Ֆինանսների նախարարության հետ քննարկել «Խաղային գործունեության կարգավորման մասին» օրենքի նախագծի 8-րդ հոդվածի 6-րդ մասով սահմանվող կարգավորումը հանելու հարցը:
	[bookmark: _GoBack]1. Մասամբ է ընդունվել
Ֆինանսների նախարարության հետ քննարկման արդյունքներով Նախագծի 8-րդ հոդվածի 6-րդ մասը չի հանվել, այլ նշված մասում «հանցավոր ճանապարհով» բառերից հետո լրացվել են «, որի ապացուցման պարտականությունը կրում է Լիազոր մարմինը» բառերը։

	2. Առաջարկվել է հստակեցնել օրենքով սահմանված խաղերին քաղաքացիների մասնակցության սահմանափակումները:

	2. Ընդունվել է
Նախագծի 49-րդ հոդվածի 1-ին մասի 1-ին կետը շարադրվել է հետևյալ խմբագրությամբ.
«1) օգտվել են պետական բյուջեի կողմից ֆինանսավորվող`  արտակարգ և տվյալ պայմաններում անկանխելի հանգամանքներով պայմանավորված, Հայաստանի Հանրապետության կառավարության կողմից սահմանված աջակցության որևէ ծրագրից՝ օգտվելուց հետո եռամսյա ժամկետում»:
Միաժամանակ, նույն հոդվածի 1-ին մասի 3-րդ կետում «չմարված (չներված) պարտավորություններ» բառերից առաջ լրացվել են «պետական բյուջեի նկատմամբ» բառերը։

	3. Առաջարկվել է  հանել Կառավարությանը տրվող այն լիազորությունը, որը վերջինս հնարավորություն էր տալիս հետագայում նախատեսել սահմանափակումներ: 
	3. Ընդունվել է
 Նախագծի 49-րդ հոդվածից հանվել է 7-րդ մասը,  այն է՝ Հայաստանի Հանրապետության  կառավարությունը  կարող է սահմանել քաղաքացիների կողմից խաղերին մասնակցությանը թույլատրելի չափեր` քաղաքացու յուրաքանչյուր տարվա համար հայտարարագրված տարեկան եկամտի,  խաղացողի անհատական խաղային հաշվում առկա գումարի (դեպոզիտ) օգտագործման, ինչպես նաև օրենքով նախատեսված կենսաթոշակային տարիքը լրացած քաղաքացիների մասնակցության մասով։

	4. Առաջարկվել է օրենքի նախագծից հանել խաղային գործունեության կարգավորման օպերատորին վերաբերելի դրույթները՝ նախատեսելով, որ օպերատորի կարգավիճակը կորոշվի Կառավարության կողմից:
	4. Ընդունվել է
Նախագծի 31-րդ հոդվածի 5-րդ մասում «օրենքի ուժով» բառերը փոխարինվել են «Հայաստանի Հանրապետության կառավարության կողմից սահմանած կարգով» բառերով։
Միաժամանակ, հանվել են նույն հոդվածի 7-րդ և 8-րդ մասերը, այն է` 7. Սույն հոդվածի 4-րդ մասով սահմանված՝ տեղեկատվական և տեխնիկական միջոցների կառավարման և էլեկտրոնային կառավարման համակարգին ադմինիստրատիվ մատչման լիազորություններն օպերատորի գործունեության դադարեցման հրապարակման հաջորդ օրը օպերատորի կողմից Վերահսկող մարմնին չհանձնելու դեպքում օպերատորից  գանձվում է տուգանք՝ նվազագույն աշխատավարձի հարյուրհազարապատիկի չափով: 
8. Սույն հոդվածի 7-րդ մասով նախատեսված տուգանքը գանձման է առաջադրվում Վերահսկող մարմնի կողմից «Վարչարարության հիմունքների և վարչական վարույթի մասին» Հայաստանի Հանրապետության օրենքի դրույթներին համապատասխան հարուցված վարչական վարույթի շրջանակներում և նույն օրենքով սահմանված կարգով Վերահսկող մարմնի ղեկավարի կամ նրա լիազորած պաշտոնատար անձի ընդունած վարչական ակտով:



